
Nid wyf yn cyflwyno gwaith Al fel gwaith fy hun

Papur Adfyfyriol

Mae ansawdd yn y blynyddoedd cynnar yn gallu cael ei ddiffinio fel darpariaeth o
amgylcheddau, rhyngweithiau a chyfleoedd sy’'n cefnogi a chyfoethogi datblygiad
plentyn. Mae hyn yn cynnwys ffactorau megis dysgu effeithiol, dulliau plentyn
canolog a gofal ymatebol (Doherty, 2008).

Ond, gall ddiffinio ansawdd o fewn addysg blynyddoedd cynnar hefyd fod yn sialens
0 achos ei natur goddrychol ac aml-ddimensiynol. Gall ansawdd cael ei weld yn
wahanol drwy wahanol bersbectifau, yn cynnwys persbectifau ymarferwyr, rhieni,
ymchwilwyr a llunwyr polisiau, er enghraiift mae llunwyr polisiau yn blaenoriaethu
canlyniadau mesurol megis parodrwydd ysgol (Wittek a Kvernbekk, 2011).

Mae lleoliad blynyddoedd cynnar ansawdd uchel yn cael ei weld fel lle diogel,
cynhwysol ag amgylchedd ysgogol i gefnogi datblygiadau cyfannol. Mae’n cynnig
ardaloedd tu fewn a thu fas & darpariaethau o safon uchel sy’n hybu plant ifanc i
ddysgu trwy chwarae a maethu sgiliau gwybyddol, cymdeithasol a thwf corfforol
(Cottle et al., 2012). Mae cydweithrediad rhwng ymarferwyr, rhieni ac asiantaethau
allanol yn sicrhau canlyniadau addysg da. Mae asesiadau parhaus ac ymarfer

adfyfyriol yn sicrhau gwellianau i ansawdd a gofal o fewn addysg.

Mae hyrwyddo a sicrhau ansawdd uwchlaw’r gofynion statudol o fewn lleoliadau
blynyddoedd cynnar yn hanfodol ar gyfer meithrin datblygiad plentyn ac i sicrhau
canlyniadau hir dymor gorau posibl. Mae fframweithiau statudol cyfnod sylfaen
blynyddoedd cynnar yn darparu arweiniad ar gyfer gofal ac addysg ac mae sicrhau’r
safonau hyn yn galluogi ymarferwyr i gynnig profiad dysgu penodol a chyfoethog (UK
Government, 2024). Mae ansawdd uchel yn ystod y blynyddoedd cynnar wedi’i
gysyllitu’n gyson & gwell datblygiad gwybyddol, cymdeithasol ac emosiynol, yn
enwedig ar gyfer plant difreintiedig (Taggart et al., 2015).



Un modd i sicrhau ansawdd da o fewn lleoliad blynyddoedd cynnar yw i sicrhau
ymarfer adfyfyriol ac arsylwi cyfoedion. Mae’r dulliau yma’n ffordd effeithiol i wella
safon dysgu ac i wella profiadau plant ifanc o fewn lleoliadau blynyddoedd cynnar.
Mae ymarfer adfyfyriol yn cynnwys ymarferwyr proffesiynol yn adfyfyrio’n feirniadol
ar eu penderfyniadau i wella eu dulliau addysgu (Brookfield, 2017). Mae’r dull
ymarferol yma o hunanwerthuso yn hybu dealltwriaeth gwell wrth ddeall anghenion
datblygu plant ac yn galluogi ymarferwyr proffesiynol addasu ei dulliau i gyfateb a
anghenion y disgybl. Hefyd, mae’n annog y defnydd o ymarfer ar sail tystiolaeth,

mae hyn yn hybu twf proffesiynol parhaol yn y gweithle (Liu, 2015).

Mae arsylwi cyfoedion yn cydfynd ag ymarfer adfyfyriol gan ei fod yn cynnig
perspectif allanol o ddysgu a profiadau addysgiadol. Mae adborth adeiladol yn
cynnig modd i addysgwyr i gael mewnwelediad i'w cryfderau ac ardaloedd sydd
angen datblygiaddau pellach (Lofthouse, 2019). Mae arsylwi cydweithwyr yn
cyflwyno ymarferwyr i strategaethau newydd, annog dysgu cydweithredol a cyfnewid
y dulliau ymarferol gorau. Pan yn gwneud hyn o fewn amgylchedd cefnogol, mae
arsylwi cydweithwyr yn datblygu diwylliant o ddysgu cyfrannol a deialog adfyriol
(O’Leary, 2020).

Ary llaw arall, mae ymarfer adfyfyriol ac arsylwi cyfoedion hefyd a sialensau. Heb
ganllawiau strwythuredig gall adfyfyrio fod yn arwynebol, a diffyg dyfnder sydd angen
i weld gwellianau ystyrlon (Andresen et al., 2020). Yn debyg, mae arsylwi cyfoedion
hefyd yn gallu peri gofid ymysg addysgwyr, yn enwedig os nad yw’n cael ei nodi fel
cyfle datblygiadol. | leihau’r problemau yma dylai lleoliadau darparu fframwaith clir a
sicrhau teimladau o ymddiried a chydweithio (Farrell, 2017). Mae cynnwys ymarfer
adfyfyriol ac arsylwi cyfoedion o fewn lleoliad yn sicrhau ansawdd da o ymarfer gan
ei fod yn gwella safon dysgu, sy’'n gwella canlyniadau addysg plant ifanc. Ond ar y

llaw arall mae rhaid sicrhau dulliau i oresgyn y sialensau.

Mae dulliau plentyn-ganolog o fewn lleoliadau blynyddoedd cynnar yn blaenoriaethu
diddordebau, penderfyniadau ac anghenion datblygu plant. Mae’r dull yma’n alinio
ag egwyddorion y theori lluniadaethol, sy’n pwysleisio pwysigrwydd dysgu trwy
archwilio ymarferol (Piaget, 1952; Vygotsky 1978). Mae ymarferwyr proffesiynol yn

defnyddio dulliau plentyn-ganolog i gynnig cyfleoedd a phrofiadau ymarferol, i faethu



sgiliau datrys problemau a creadigwrydd. Mae’r dull sicrhau ansawdd yma yn
canolbwyntio’n gryf ar anghenion y disgybl ac yn ddull addysgu effeithiol (Britto et al.,
2017).

Er ei fuddion mae hefyd yna sialensau wrth geisio cynnal dulliau plentyn-ganolog yn
gyson. Mae ffactorau allanol megis cyfyngiadau cwricwlwm a phwysau asesiadau yn
gallu cyfyngu cyfleoedd ar gyfer gweithgareddau wedi arwain gan y disgyblion
(Bradbury a Roberts-Hoes, 2017). Hefyd gall dueddiadau ymarferwyr neu ddiffyg
dealltwriaeth o ddatblygiad plentyn arwain tuag at amgylched gor strwythuredig.

Mae cydweithio a rhieni a gofalwyr hefyd yn hanfodol ar gyfer cefnogi dulliau
plentyn-ganolog. Mae rhieni yn cynnig mewnwelediad pwysig i diddordebau a
phrofiadau eu plant ac mae hyn yn cyfoethogi'r amgylchedd dysgu (Campbell-Barr,
2019). Mae sefydlu partneriaethau cryf yn hybu dealltwriaeth cyfannol o ddatblygiad
y plentyn, ac yn darparu profiadau dysgu personol a ystyrlon. Hefyd mae’n bosib
cysylltu ymarfer adfyfyriol & dulliau plentyn ganolog gan ei fod yn dod at eu gilydd i
sicrhau cydweithio cyfleoedd cynhwysol (Mann a Walsh, 2017).

Mae cynnal ansawdd uwchlaw'r gofynion statudol yn galluogi lleoliadau blynyddoedd
cynnar i ddarparu arferion effeithiol sy'n seiliedig ar ymchwil. Mae cyfuno datblygiad
proffesiynol parhaus ac ymarfer myfyriol ar waith yn hybu addysgwyr i wella eu
dulliau addysgiadol a diwallu anghenion datblygu plant (Urban et al., 2019). Mae'r
ymagwedd ragweithiol hon yn meithrin diwylliant dysgu gydol oes o fewn lleoliad,

sydd o fudd i blant ac ymarferwyr.

Mae datblygiad proffesiynol parhaus yn hanfodol ar gyfer lleoliadau blynyddoedd
cynnar gan ei fod yn galluogi ymarferwyr i fod yn wybodus am yr ymarfer gorau, a
cyfoethogi ei hun a canlyniadau dysgu’r disgyblion. Mae datblygiad proffesiynol
parhaus yn cefnogi gweithrediaddau o strategaethau ar sail tystoliaeth, ac yn
galluogi amgylcheddau safon uchel (Sheridan et al., 2019). Ar y llaw arall, mae
effeithiolrwydd datblygiad proffsiynol parhaus yn dibynnu ar ei pherthnasedd a’r cyfle
sydd ar gael i ymarferwyr ei gymhwyso. Gall hyfforddiant heb gyd destun perthnasol
lleihau pwysigrwydd a effeithiolrwydd y datblygiadau proffesiynol (Stevenson et al.,

2016). Hefyd, gall wahaniaethau o ran mynediad at adnoddau effeithio ar effaith



ansawdd ar draws llecoliadau. Mae rhwystro’r anghydraddoldebau hyn drwy
gyfleoedd hyfforddi hygyrch a chynhwysol yn hanfodol er mwyn sicrhau addysg
gyflawn yn y blynyddoedd cynnar.

Mae rhagori ar ddisgwyliadau statudol yn cefnogi a chreu amgylcheddau cynhwysol,
lle mae pob plentyn, gan gynnwys y rhai ag anghenion dysgu ychwanegol, yn cael
cymorth wedi’i deilwra. Mae partneriaethau cydweithredol gyda rhieni, gweithwyr
proffesiynol aml-asiantaeth, a sefydliadau cymunedol yn cyfrannu ymhellach at
ddatblygiad plant (Rix, 2020). Drwy bwysleisio dulliau dysgu cyfannol a chynnal
safonau uchel, gall lleoliadau blynyddoedd cynnar ddylanwadu’n gadarnhaol ar

lesiant gwybyddol, cymdeithasol ac emosiynol plant.

Mae mesur ansawdd y tu hwnt i gydymffurfiad yn gymhleth. Er bod arolygiadau
statudol yn asesu cydymffurfiaeth, mae arfarnu effaith ehangach o arferion gwell ar
ganlyniadau plant yn aml yn gofyn am asesiadau ansoddol hir dymor. Mae datblygu
prosesau yn sicrhau ansawdd effeithiol heb ychwanegu beichiau gweinyddol
diangen sy’n parhau i fod yn her (Moloney a Pettersen, 2019). Mae sicrhau ansawdd
addysg uwch na’r gofynion statudol o fewn addysg blynyddoedd cynnar yn cyflwyno
sawl her, a hyn yn aml oherwydd cyfyngiadau adnoddau a mynediad anghyson at
ddatblygiad proffesiynol. Er bod fframweithiau statudol yn darparu arweiniad, er
mwyn mynd y tu hwnt i'r safonau hyn, mae angen cyllid ychwanegol, amser a staff
medrus (Mathers et al., 2016). Ond, ar y llaw arall mae yn bosib i fynd tu hwnt i’r
ansawdd a gofynion dysgu statudol. Gellir gwneud hyn drwy ymarfer adfyfyriol,
datblygiad proffesiynol parhaus, dulliau plentyn-ganolog a sicrhau perthnasau da

rhwng pawb sy’n ymwneud ag addysg plentyn ifanc.

Defnyddir Graddfeydd Mesur Amgylchedd (ERS), megis y Raddfa Sgorio
Amgylchedd Plentyndod Cynnar (ECERS) a Graddfa Sgorio Amgylchedd
Babanod/Plant Bach (ITERS), yn eang i asesu ansawdd lleoliadau blynyddoedd
cynnar. Mae'r dulliau hyn yn cynnig fframwaith safonol i werthuso amgylcheddau
ffisegol, rhyngweithiol ac adnoddau. Mae hyn yn darparu mewnwelediadau
gwerthfawr ar gyfer gwelliant parhaus (Clifford et al., 2015). Ar y llaw arall, er bod
graddfeydd mesur amgylchedd yn nodi a darganfod ardaloedd o gryfder, mae ei

dibyniaeth ar ddulliau meintiol yn rhwystr.



Un beirniadaeth am raddfeydd mesur amgylchedd yw eu diffyg sensitifrwydd cyd
destun. Mae'r graddfeydd yn darparu safonau ond nad yw’n rhoi cyfrif am anghenion
amrywiol o blant o wahanol cefndiroedd megis diwylliant, iaith neu gefndiroedd
economaidd gymdeithasol gwahanol. Gall fod yn anodd i werthuso addasu meini
prawf i adlewyrchu ymarfer cynhwysol a chyflawn (Sylva et al., 2004). Hefyd mae
asesiadau graddfeydd mesur amgylchedd yn cael eu cynnal fel gwerthusiad ciplun,
yn aml yn cael ei gynnal o fewn amseroedd cyfyngiedig. Gall hyn fethu wrth geisio
deall dynameg a natur amgylcheddau y blynyddoedd cynnar a’r rhyngweithiau rhwng

ymarferwyr a disgyblion (Connors a Morris, 2015).

Ary llaw arall, mae gan raddfeydd mesur amgylchedd llawer o fuddion hefyd. Un o’r
buddion yma yw eu gallu i hybu safonau da parhaol ac mae lleoliadau yn gallu
monitro cynnydd drwy gynnal asesiadau cyson a defnyddio canlyniadau i osod
newidiadau wedi’u targedi (La Paro et al., 2012). Hefyd mae graddfeydd mesur
amgylchedd yn cysylltu ag ymarfer adfyfyriol, gan ei fod yn galluogi ymarferwyr i
adfyfyrio’n feirniadol ar yr amgylchedd a’r dulliau addysgegol.

Mae’r graddfeydd hefyd yn werthfawr gan eu bod yn cysylltu & datblygiad
proffesiynol. Mae ymarferwyr yn gallu derbyn hyfforddiant penodol ar gyfer eu
hanghenion er mwyn datblygu sgiliau newydd a gwella safon dysgu (Vermeer et al.,
2016). Yn bennaf, mae’n creu amgylchedd cefnogol, cynhwysol ac ysgogol sy’n
cyfrannu tuag at ganlyniadau gwell i blant ifanc (Boyd et al., 2017).

Mae Dull Ansawdd yn Gyntaf (Quality First Approach) yn canolbwyntio ar ddysgu
cynhwysol a ansawdd uchel o ddysgu i gefnogi pob plentyn o fewn lleoliad
blynyddoedd cynnar. Mae’n sicrhau bod plant yn derbyn gofal cyson, ymatebol a
rhyngweithiol wedi’i teilwra i'w anghenion (Barrett et al.,2006). Gan ffocysi ar ymarfer
dysgu effeithiol, mae’r dull ansawdd gyntaf yn lleihau’r galw am ymyrraethau
ychwanegol a lleihau anghydraddoldebau addysgiadol. Ar y llaw arall, mae ei
Iwyddiant yn dibynnu ar ymarferwyr sydd wedi derbyn y hyfforddiant cywir sy’n gallu
gweithredu strategaethau dysgu gwahaniaethol i gwrdd ag anghenion amrywiol
(Black a William, 2018).



Er ei fuddion mae’r dull ansawdd yn gyntaf yn gwynebu sialensau wrth geisio cynnal
ansawdd da heb y cefnogaeth a darpariaethau. Mae ymarferwyr blynyddoedd cynnar
yn aml yn gweithio o fewn amgylcheddau & chronfeydd arian isel a throsiant staff
uchel, gall hyn effeithio cysondeb yr ansawdd dysgu (Davies a Hamilton, 2020).
Hefyd mae’r dull ansawdd yn hybu ymarfer cynhwysol, mae yna risg bod plant ag
anghenion mwy cymhleth ddim yn derbyn y gofal penodol sydd angen arnynt heb
gefnogaeth amlasianteithiol dwys (Rix, 2020).

Mae dulliau ansawdd yn gyntaf a graddfeydd mesur amgylchedd yn cael eu
defnyddio i sicrhau addysg blynyddoedd cynnar effeithiol, ond maent yn newid o
rhan ffocws a gweithrediadau. Un tebygrwydd rhwng y ddau yw eu pwysleisiau ar
amgylcheddau dysgu cynhwysol a plentyn-ganolog. Mae’r ddau ddull yn cefnogi
datblygiadau cyfannol plant drwy asesiadau sy’n dangos effeithiolrwydd lleoliadau
wrth iddynt geisio darparu dysgu penodol a chwrdd ag anghenion disgyblion (Murray
et al., 2018). Hefyd mae’r ddau dull yn hybu ymarfer adfyfyriol a datblygiad parhaol

staff i sicrhau ymarfer ansawdd da.

Ar un llaw arall, mae yna wahaniaethau mawr rhwng y ddau ddull yn enwedig yn eu
prosesau asesu. Mae dull ansawdd yn gyntaf ar y cyfan yn anffurfiol ac hyblyg, sy’'n
ffocysi ar ddealltwriaethau ymarferwyr o anhghenion unigolion penodol ac addasu eu
dulliau addysgu yn unol &'r hynny sydd angen. Mae’r dull hefyd yn un sy’n seiliedig
ar addysgeg ymatebol sydd & phwyslais ar brofiadau dysgu personol (Bayne-Jardine
et al., 2005). Ar y llaw arall ,mae graddfeydd mesur amgylchedd yn cynnig
gwerthusiadau strwythuredig a safonol o amgylcheddau corfforol, rhyngweithiol a

deunyddiau materol trwy ddefnyddio meini prawf penodol (Brunsek et al., 2017).

Hefyd, mae dull ansawdd yn gyntaf & phwyslais ar ymarfer adfyfyriol gan athrawon i
hybu ymarfer cynhwysol a differiadau. Ar y llaw arall, mae graddfeydd mesur
amgylchedd yn cynwys arsylwadau allanol ar gyfer arsylwi targedau. Er bod
graddfeydd mesur amgylchedd yn mesur data ar gyfer lefelau meincnodi, ac mae
dulliau ansawdd yn gyntaf yn cynnig mewnwelediad gwell i brofiadau unigol plant o
fewn yr amgylchedd dysgu (Sylva et al., 2004). Mae cyfuno’r ddau ddull yn gallu
cyfoethogi ansawdd addysg blynyddoedd cynnar drwy cydbwyso asesiadau meintiol

ac adfyfyrio ansoddol.



Felly, mae lleoliadau blynyddoedd cynnar ansawdd da yn hanfodol i osod sylfaen ar
gyfer dysgu gydol oes, lles a datblygiadau cymdeithasol. Mae profiadau cynnar o
ddysgu ansawdd uchel yn datblygu sgiliau gwybyddol, cymdeithasol ac emosiynol,
yn enwedig i blant o gefndiroedd llai ffodus (Cottle et al., 2012).

